
				এই পাতাটির মুদ্রণ সংশোধন করা প্রয়োজন। 
ঈশ্বরের প্রেমের সহিষ্ণুতা
<যে কাৰ্যে আমাদের বংশের আগৌরব হয়, আমাদের কুলে কলঙ্ক পড়ে, এমন কার্যে তুমি লিপ্ত হইবে না। তুমি আমার একমাত্র সন্তান, তোমার দ্বারা যদি আমার মুখ মান হয়, আমি তোমাকে বিরক্তির কথা বলিব না, কিন্তু নিশ্চয়ই জানিও যে, আমি মর্মান্তিক ক্লেশ পাইব, আমার প্রাণে ব্যথা লাগিবে। যাও পুত্র, যাও, তুমি স্বচ্ছন্দে আহারবিহার কর । এ ধনসম্পদ তোমার, এ প্ৰাসাদ তোমার, এ বিষয়বিভব তোমার ।”
ধনী এই বলিয়া পুত্ৰকে বিদায় করিলেন। কিন্তু হায়! যৌবনের চপলতা -বশত পিতার সে সদুপদেশ সে যুবকের মনে অধিক দিন স্থানপ্ৰাপ্ত হইল না । সে কুসঙ্গীদিগের প্ররোচনায় আবার অল্পে অল্পে সে সমুদয় বিস্মৃত হইল। পিতা তাহাকে আর তিরস্কার করেন না ; কেবল মধ্যে মধ্যে উপদেশ- ও পরামর্শচ্ছলে আপনার মনের ক্লেশ জানাইয়া থাকেন। ইহাও সেই উদ্ধত যুবকের পক্ষে ভারস্বরূপ বোধ হইতে লাগিল । পিতা আর তাহাকে তিরস্কার করেন। না। সত্য, কিন্তু তিনি ষে বাটীতে আছেন, ইহাতেও তাহার স্বচ্ছন্দে আমোদপ্ৰমোদ করিবার পক্ষে । ব্যাঘাত হয় । অবশেষে সেই ধনি সন্তান পিতৃভবন ত্যাগ করাই কর্তব্য বলিয়া নির্ধারণ করিল। পিতার বিষন্ন মুখ ও গম্ভীর ভাব আর সে সহ করিতে পারে না ; তাহার সৌজন্য পূর্ণ উপদেশও আর সে বহন করিতে পারে না ; যে দেশে গেলে আর পিতার মুখ দেখিতে হইবে না, যে দেশে অবাধে ও আকুষ্ঠিতভাবে আমোদপ্রমোদে রত হওয়া যায়, যেখানে দুরাচার দেখিয়া মুখ বিষন্ন করিবার লোক নাই, মনে মনে ক্লেশ অনুভব করিবার কেহ নাই, তখন এরূপ দেশের জন্য তাহার মন ব্যাকুল হইতে লাগিল ।
অবশেষে নিশীথকালে একদিন সে গৃহত্যাগ করিবার সংকল্প করিল।

